
Annwyl Mike,

Yn unol &'r cytundeb cysylltiadau rhyngsefydliadol perthynas rhwng sefydliadau, rwy’n
ysgrifennu i adrodd ar gyfarfod diwethaf y Grwp Rhyngweinidogol ar Ddiwylliant a’r
Diwydiannau Creadigol a gynhaliwyd ar 16 Gorffennaf 2025.

Cadeiriwyd y cyfarfod gan Ysgrifennydd Gwladol Llywodraeth y DU dros Ddiwylliant, y
Cyfryngau a Chwaraeon, y Gwir Anrhydeddus Lisa Nandy AS. Roedd Gordon Lyons MLA,
Gweinidog dros Gymunedau, a Dr Caoimhe Archibald, Gweinidog dros yr Economi, yn
bresennol ar ran Gweithrediaeth Gogledd Iwerddon, ac roedd Angus Robertson MSP,
Ysgrifennydd y Cabinet dros y Cyfansoddiad, Materion Allanol a Diwylliant, yn bresennol ar
ran Llywodraeth yr Alban. Cynrychiolais i Lywodraeth Cymru yn y cyfarfod rhithwir hwn.

Roedd y drafodaeth yn ymdrin &'r angen am ymgysylltu mwy rheolaidd ar lefel swyddogol,
Cynllun Sector y Diwydiannau Creadigol, effaith deallusrwydd artiffisial ar y diwydiannau
creadigol, yr Adolygiad o Siarter y BBC a gweithgarwch rhyngwladol gan gynnwys Ewrop
Greadigol. Yn ystod y cyfarfod, pwysleisiais bwysigrwydd ymgysylltu a'r gwledydd ar
weithgarwch traws-DU, codais bryderon ynglyn &'r defnydd o Ddeddf y Farchnad Fewnol i
wario mewn meysydd o gymhwysedd datganoledig yng Nghymru, yr angen i gefnogi ein
sectorau i groesawu manteision deallusrwydd artiffisial wrth hefyd yn darparu
amddiffyniadau digonol a thynnu sylw at yr angen am amserlenni rhesymol i adolygu Cylch
Gorchwyl drafft yr Adolygiad o Siarter y BBC.

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Rwyf wedi anfon copi o’r llythyr hwn at Gadeiryddion Pwyllgor yr Economi, Masnach a
Materion Gwledig, ac i Gadeiryddion y Pwyligor Diwylliant, Cyfathrebu, y Gymraeg,
Chwaraeon, a Chysylltiadau Rhyngwladol.

